
THE STRATEGIC IMPORTANCE OF SOCIAL PROJECTS IN SHAPING LEADERS 
IN NEW UZBEKISTAN 

Tagaev Kamol  
Independent Researcher of Navoi State University 
E-mail: tagaev@mail.ru  

Abstract. The article reveals the importance of social projects in the training of management per- sonnel. The 
author justified the fact that social projects are of strategic importance in the training of managerial personnel and 
the formation of management skills in them. Also, the formation of leading personnel in the system of social 
projects has become an urgent issue that has risen to the level of state policy. After all, this important issue is a 
process directly related to the social activity, moral image, and cultural outlook of the leading personnel. 

Keywords: leadership, strategy, state policy, cultural level, structure. 

YANGI OʻZBEKISTONDA RAHBARLARNI SHAKLLANTIRISHDA IJTIMOIY 
LOYIHALARNING STRATEGIK AHAMIYATI 

Tagaev Kamol  
Navoiy davlat universiteti mustaqil izlanuvchisi 

Annotatsiya. Maqolada ijtimoiy loyihalarning rahbar kadrlarni tayyorlashdagi ahamiyati ochib berilgan. Muallif 
ijtimoiy loyihalarning rahbar kadrlarni tayyorlash va ularga boshqaruv koʻnikmalarini shakllantirishda strategik 
ahamiyatga ega ekanligini asoslab berdi. Shuningdek, ijtimoiy loyihalar tizimida rahbar kadrlarni shakllantirish 
masalasi dolzarbligi jihatidan davlat siyosati darajasiga koʻtarildi. Chunki bu muhim masala rahbar kadrlarning 
ijtimoiy faoliyati, axloqiy qiyofasi va madaniy dunyoqarashi bilan bevosita bogʻliq jarayondir.  

Kalit soʻzlar: liderlik, strategiya, davlat siyosati, madaniy daraja, tuzilma. 

DOI: https://doi.org/10.47390/SPR1342V5SI6Y2025N11  

Kirish. Ijtimoiy loyihalashtirish – ilmiy asoslangan, maqsadli oʻzgarishlarni 

shakllantiruvchi, yangi ijtimoiy rivojlanish imkoniyatlarini yuzaga keltiruvchi bunyodkor 

faoliyatdir. Tubdan oʻzgarishlarni yuzaga keltiruvchi jarayonlar tizimi. Boshqacha aytganda, bu 

kelajakning aniq tasvirlarini, aniq tafsilotlarni yaratish boʻyicha faoliyat dasturlar va rejalar 

ishlab chiqiladi. Bu koʻpincha yangilikka olib keladi (yoki modernizatsiya qilingan) ijtimoiy 

obyekt yangi mexanizm va ijtimoiy munosabatlarni tartibga solishning yangi vositasi sifatida 

namoyon boʻladi.  

Shu maʼnoda kadrlar tayyorlash tizimida ham loyihalashtirish muhim 

komponentlardandir. Xususan, rahbar kadrlarni tayyorlash va ularda boshqaruv 

koʻnikmalarini roʻyobga chiqarishda ijtimoiy loyihalar muhim fundamental asos hisoblanadi. 

Ijtimoiy loyihalar tizimida rahbar kadrlarni shakllantirish davlat siyosati darajasiga koʻtarilgan 

dolzarb masala boʻlib kelmoqda. Zotan, bu muhim masala bevosita rahbar kadrlarning ijtimoiy 

faolligi, maʼnaviy qiyofasi, madaniy dunyoqarashi bilan bogʻliq voqelikdir.  

mailto:tagaev@mail.ru

Metodologiya. Yurtimiz olimlari Sh. Asadov, D. Bekjanov, N. Boymurodov, N. Komilov, 

V. Karimovalarning tadqiqotlarida rahbarning maʼnaviy-madaniy qiyofasi, boshqaruv siyosati 

kabi masalalar ilmiy-nazariy jihatdan tadqiq etilgan. Xorijiy davlat olimlari I.I. Lyaxov,  

T.L. Dubrova, A.G. Rappoport, B.V. Sazonov, G.P. Shchedroviskiylar ijtimoiy boshqaruv hamda 

ijtimoiy loyihalashtirishning oʻzaro aloqadorligini, S.L. Afanasev, I.V. Bestujev-Ladalar 

loyihaning nazariy asoslarini, N.A. Aytov, G.A. Antonyuk, N.I. Lapin, A.I. Prigojina,  

J.T. Toshchenko, N.G. Xaritonova, T.M. Dridze, Yu.A. Kryuchkovalar loyihaning pragmatik 

xususiyatlari boshqaruv tizimida muhim strategiya ekanligini oʻz tadqiqotlarida ochib 

berishgan. 

Maqolada qiyosiy tahlil, retrospektiv tahlil, tizimli yondashuv, kreativ yondashuv, 

dialektik, germenevtik, sinergetik ilmiy bilish usullaridan foydalanilgan.  

Mustaqillik yillarida milliy qadriyatlarning tiklanishi mamlakatdagi rahbar kadrlar 

faoliyatining xarakteriga jiddiy taʼsir koʻrsatdi. Tashkilot rahbarlari oʻz faoliyatida nafaqat 

ishlab chiqarish zaruriyati va mehnat qonunchiligi, balki milliy qadriyatlarga ham tayanadigan 

boʻldi. Ular, xususan, milliy qadriyatlarga mos holda qarorlar qabul qilishga, mehnat jarayonini 

milliy anʼana, milliy qadriyatlarga mos holda optimallashtirishga intila boshladilar. Keyingi 

yillarda Oʻzbekistonda rahbarlar oldiga qoʻyilayotgan siyosiy talablarning kuchayishi ularning 

faoliyatini yanada murakkablashtirdi. Shuni nazarda tutgan holda davlat rahbari: «Xalqning 

dardi va tashvishlarini pisand qilmaydigan, el-yurtimiz osoyishtaligi va jamoat tartibini 

saqlashga, adolat va qonun ustuvorligini taʼminlashga qurbi etmaydigan har qanday darajadagi 

rahbarlarga nisbatan jiddiy chora koʻriladi. Loʻnda qilib aytganda, bunday loqayd va befarq 

shaxslarga rahbarlik lavozimlarida mutlaqo oʻrin yoʻq», deb taʼkidladi [1, 239].  

Mamlakatda fuqarolik jamiyati institutlarining rivojlanib borayotgani rahbar kadrlar 

faoliyatini oʻzgartiruvchi muhim omilga aylanmoqda. Rahbar kadrning ijtimoiy qiyofasini 

yuksaltirish masalasi bugunga kelibgina kun tartibidan joy olgan masala emas. Barcha 

zamonlarda, jumladan, mamlakat mustaqillikka erishganidan keyin oʻtgan oʻttiz yil davomida 

ham mazkur masala mudom diqqat markazida boʻlgan. Ijtimoiy yangilanishlar surʼati bilan 

rahbar ijtimoiy qiyofasining yuksalishi maromi oʻrtasidagi mutanosiblikka erishish uchun bu 

tajribalardan kelgusida foydalanish yoʻllarini aniqlash zarur. Chunki mazkur tajribalarga 

eʼtiborsizlik ularning besamar yakun topishiga, rahbar kadr tayyorlash bilan bogʻliq bilimlar 

rivojidagi vorisiylikning buzilishiga olib keladi.  

Tahlil. Yangi Oʻzbekistonda rahbarlarni shakllantirish, ularning ijtimoiy qiyofasini 

bozor iqtisodiyoti tamoyillari, umuminsoniy qadriyatlar va demokratik normalar asosida qaror 

toptirish imkonini beradigan yaxlit dasturlar qabul qilinmoqda. Bu dasturlarning qator 

elementlari oʻz ahamiyatini yoʻqotgani yoʻq. Jumladan yangi voqelik sharoitida quyidagi 

elementlardan samarali foydalanish mumkin:  

- Birinchidan, rahbar kadrlarni tayyorlash bilan shugʻullanadigan yaxlit tizimni qaror 

toptirish va uning muntazam faoliyat koʻrsatishini taʼminlash tajribasi shakllangan.  

- Ikkinchidan, rahbar kadrlarni tayyorlashning ilmiy-uslubiy manbalari yaratildi.  

- Uchinchidan, rahbarlar faoliyatini aniq tamoyillarga boʻysundirish borasida muayyan 

tajribalar shakllandi.  

- Toʻrtinchidan, rahbarlar faoliyatini nazorat qilish borasida ham salmoqli tajribalar 

shakllangan.  

- Beshinchidan, rahbarlarni xalq manfaatlariga monand ravishda faoliyat koʻrsatishga 

undash borasida tajribalar vujudga keldi.  

Shu maʼnoda ijtimoiy loyihalar tizimida rahbar kadrlarni tarbiyalash va ularni 

boshqaruv tizimi talablari doirasida shakllantirish muhim strategiya boʻlib qolmoqda. Ijtimoiy 

loyiha boshqaruvning ajralmas ismi boʻlib, u tashkillashtirish imkonini beradi. Tartibli amalga 

oshirish, algoritmik boshqaruv tizimi shakllanadi [2, 134]. Shu maʼnoda ijtimoiy loyihalar 

tashkillashtirish, boshqaruv tizimida muhim substansiya sifatida namoyon boʻladi. Zotan 

hozirgi kunda, zamonaviy boshqaruv tizimida ijtimoiy loyihalardan unumli foydalanish, 

faoliyatni sifatli amalga oshirishga olib keladi. Har qanday loyiha fikr, gʻoya bilan boshlanib, 

mukammal reja asosida amalga oshiriladi.  

Rahbar kadrni shakllantirish, uning ijtimoiy qiyofasini yuksaltirish uchun mamlakatda 

bu jabhada jam etilgan ahamiyatli tajribalarga tayanishning oʻzi kifoya qilmaydi, albatta. Ayni 

paytda yaqin kelajakda hal etilishi zarur boʻlgan dolzarb vazifalarni aniqlash, ularni amaliyotga 

tatbiq etishga doir tadbirlarni belgilash ham zarur. Ushbu vazifalarni aniqlamasdan, ularning 

tizimli ravishda hal etilishini taʼminlamasdan turib, mamlakat taraqqiyoti va Vatan 

manfaatlariga xizmat qiladigan zamonaviy rahbarni qaror toptirib boʻlmaydi.  

Har qanday rahbar oʻz funksiyalarini bajarish uchun pozitsiyasini belgilaydi. Uning 

ijtimoiy qiyofasi aynan ana shu tanlangan yoʻl, boshqaruv uslubi va tamoyillarga asoslanadi. 

Rahbar maʼnaviy qiyofasi deganda uning ijtimoiy ahamiyatga molik fazilat va xislatlari, 

qadriyatlari, eʼtiqodi, oʻz faoliyatida amal qiladigan tamoyillari, hayotga va jamiyatga 

munosabati nazarda tutiladi.  

Rahbarlar oʻz funksiyalarini turli tarzda bajarganlari bois ularning ijtimoiy qiyofasi ham 

turlicha boʻladi. Biroq rahbar qanday tashkilotni boshqarmasin, faoliyatini qay tarzda amalga 

oshirmasin, belgilangan maqsadlarga erishishi va zimmasiga yuklatilgan funksiyalarni 

toʻlaqonli bajarishi uchun uning ijtimoiy qiyofasida professional fazilatlar mujassam boʻlmogʻi 

darkor.  

Rahbar ijtimoiy qiyofasi turli ijtimoiy-iqtisodiy, siyosiy, madaniy jarayon hamda 

voqealar taʼsirida oʼzgara boradi. Uning shakllanishiga taʼsir koʻrsatuvchi eng asosiy omil 

ijtimoiy munosabatlar xarakteri bilan bogʻliq [3, 87-96]. Rahbar xislat va fazilatlari, oʻz 

funksional vazifalariga munosabati jamiyatda hukm surayotgan ijtimoiy-iqtisodiy aloqalarga 

mos holda oʻzgaradi. Bu aloqalarda transformatsion jarayonlar yuz bergani zahoti rahbar 

xislatlari, mehnat faoliyati bilan bogʻliq qadriyatlari tizimi, oʻz xizmat vazifalariga va xodimlarga 

munosabati, boshqaruv faoliyati oʻzgacha tus oladi. Hozirgi kunda rahbar kadrlar xalq dardi 

bilan yashashi, inson qadri tushunchasini teran anglab olishi muhim strategik masaladir. Zotan 

«Ayrim idoralar va ularning rahbarlari real hayotdan va xalq ehtiyojlaridan maʼlum darajada 

uzilib qolmoqda. Qolaversa, tarmoq va hududlarni rivojlantirish konsepsiyalari va dasturlarini 

ishlab chiqishda yuzaki yondashuvga yoʻl qoʻyilmoqda. Va nihoyat, asosiy kamchilik aksar 

rahbarlarning murakkab muammolarni kabinetdan chiqmasdan, iqtisodiyot tarmoqlari, har bir 

korxonadagi, shahar va tumanlardagi, ayniqsa, qishloq joylaridagi ishlar qanday ahvolda 

ekanligini chuqur oʻrganmasdan hal etishga odatlanib qolgani bilan bogʻliq» [1, 240]. Xalq bilan 

hamnafas boʻlish, zamonaviy rahbar kadrning professional sifati va funksional vazifasidir.  

Natija. Rahbar ijtimoiy qiyofasining shakllanishiga milliy qadriyatlar ham beqiyos taʼsir 

koʻrsatadi. Milliy qadriyatlar korxonadagi  mehnat jarayoni, jamoadagi shaxslararo 

munosabatlarning xarakteriga ham taʼsir oʻtkazadi. Rahbar boshqa xodimlar kabi mehnat 

jarayoni va shaxslararo munosabatlarda milliy qadriyatlardan kelib chiqqan holda ishtirok 

etadi, ularga aynan milliy qadriyatlarga tayanib baho beradi.  

Rahbar madaniy qiyofasi jamiyatdagi rahbarlik faoliyatining demokratik asoslari 

taʼsirida shakllanadi. Rahbar ijtimoiy xislat va fazilatlari, eʼtiqodi, faoliyatining asosiy 

prinsiplari, hayotiy pozitsiyasi jamiyatda yaratilgan rahbarlik faoliyatining huquqiy asoslari 

taʼsirida shakllanadi [4]. Bu asoslardagi kemtikliklar, ularning yemirilishi, obroʻsizlanishi yoxud 

zamon talablaridan ortda qolishi avtomatik ravishda rahbar ijtimoiy qiyofasiga salbiy taʼsir 

koʻrsatadi.  

Ijtimoiy jarayonlar taʼsirida rahbar faoliyatining murakkablashishi uning ijtimoiy 

qiyofasini ham oʻzgartirdi, albatta. Buning natijasida uning ijtimoiy qiyofasidagi xislat va 

fazilatlar oʻzgarib bormoqda. Ijtimoiy omillar taʼsirida rahbar faoliyatining murakkab tus olishi 

uning eʼtiqodini oʻzgartirmoqda. 

Yangi  shart-sharoitlardagi  boshqaruv faoliyati rahbarning oʻz mehnatiga munosabati, 

xizmat vazifalariga yondashuviga oʻzgacha tus ato etmoqda. Mazkur yoʻnalishlardagi 

oʻzgarishlar oqibati oʻlaroq bugungi kun rahbar kadrlarining iqtisodiy va huquqiy bilimlar 

tabiati yangilandi. Ularning qadriyatlari tizimida evrilishlar sodir boʻldi, ijtimoiy taraqqiyot va 

islohotlarning asl maqsadi haqidagi tasavvurlari kengaydi [5, 299-392]. Bugungi rahbarlarda 

masʼuliyat hissining yuksalganligi, xizmat vazifasiga munosabatning oʻzgarganligi, gumanistik 

kayfiyatning rivojlanganligi ham kuzatilmoqda.  

Yangi Oʻzbekistonda rahbar kadrlar yoshlar siyosati va yoshlarning barkamol oʻsishi va 

bilimli, keng dunyoqarash sohibi boʻlib voyaga etishi uchun jonkuyar boʻlishi muhim strategik 

masaladir.  

Bugungi yosh avlod istiqlol bergan imkoniyatlardan aniq maqsadlarda foydalanishi, oʻz 

orzu-intilishlarini shu aziz Vatan ozodligi va obodligi, xalq farovonligi kabi olijanob tuygʻulari 

bilan hamohang tasavvur qilishi, oʻz taqdirini shu Vatan taqdiri bilan bogʻliq koʻrishlariga 

erishish lozim. Albatta rahbar kadr barkamol avlodda shunday his-tuygʻularni 

shakllantirishning obyektiv shart-sharoitlari toʻgʻrisida yanada chuqurroq oʻylab koʻrishi lozim. 

Bunda har bir fuqaroning, ayniqsa, yoshlarning individual imkoniyatlaridan kelib chiqqan 

holda ish yuritish mamlakatimizda olib borilayotgan tom maʼnodagi yangilanish va 

taraqqiyotga boʻlgan ijobiy munosabatini shakllantirish, ularni bu jarayonning toʻla 

ishtirokchisiga aylantirish borasidagi asosiy vazifalarni amalga oshirish nazarda tutiladi. 

Oʻzbekiston Respublikasining taraqqiyot strategiyasida yoshlarga oid davlat siyosatini amalga 

oshirishda davlat hokimiyati va boshqaruvi organlari, taʼlim muassasalari, yoshlar va boshqa 

tashkilotlarning samarali faoliyati muhim ahamiyat kasb etmoqda.  

Oʼzbekistonda soʼnggi yillarda ijtimoiy-siyosiy, iqtisodiy, maʼnaviy-maʼrifiy sohalarda 

qator oʼzgarishlar roʼy berdi. Jamiyat ijtimoiy sohasining eng muhim tarkibiy qismlaridan biri 

taʼlim-tarbiya sohasi boʻlib, uning rivoji siyosiy-huquqiy, iqtisodiy va maʼnaviy sohalarga 

bevosita taʼsir etadi hamda ijtimoiy sohalar meʼyoriy mohiyati va kamolot darajasini belgilab 

beradi.  

Oʻzbekistonda yangilanish jarayonlari kechmoqda. Bu jarayonlarning asosiy maqsadi 

«izchil va barqaror rivojlanayotgan, erkin va farovon, demokratik Oʻzbekiston davlatini barpo 

etishdan iboratdir» [6, 345-347]. Koʻzlangan maqsadga erishish uchun, bir tomondan, turli 

ijtimoiy muammolarni oʻz vaqtida va muntazam hal etib borish imkonini beradigan 

mexanizmni vujudga keltirish, ikkinchi tomondan esa, «Inson manfaatlari hamma narsadan 

ustun» va «Xalq davlat idoralariga emas, balki davlat idoralari xalqimizga xizmat qilishi kerak» 

degan gʻoyalarni roʻyobga chiqarish zarur boʻladi. Har ikkala holatda ham mulohazalar 

zamonaviy rahbar kadrlarni shakllantirish, ularning ijtimoiy qiyofasini yuksaltirish masalasiga 

borib taqaladi. Chunki insonparvarlik gʻoyalariga sodiq, ijtimoiy ahamiyatga molik fazilat va 

xislatlarga ega, jamiyat manfaatlarini keng tasavvur qila olgan rahbargina ijtimoiy 

muammolarni hal qilish mexanizmini harakatga keltira oladi, inson manfaatlari ustuvorligini 

taʼminlaydi, davlat idoralarining xalqqa xizmat qilishiga zamin yaratadi. Binobarin, bugungi 

kunda rahbar ijtimoiy qiyofasini yuksaltirish muammolari ijtimoiy falsafaning eng dolzarb 

masalalaridan biriga aylanmoqda.  

Xulosa va takliflar. Mamlakatda faoliyat koʻrsatayotgan korxona va tashkilotlar turli 

tashkiliy huquqiy va mulkchilik shakliga, maqsad va ishlab chiqarish koʻlamiga, ishlab chiqarish 

funksiyalari va joylashuviga egaligi bois rahbarlar tasnifan turfaligi bilan xarakterlanadi. 

Rahbar – muayyan tashkilot faoliyatini tashkil etish, amalga oshirish, natijalarni nazorat qilish 

maqsadida belgilangan norma va qoidalarga asosan jamoani boshqaruvchi shaxsdir. Bulardan 

kelib chiqib, quyidagi xulosalarga keldik.  

1. Boʻlajak rahbar kadr oʻzining boshqaruv faoliyati davomida innovatsion, maʼmuriy, 

kommunikatsion, ijtimoiy funksiyalarni bajaradi [7]. Mazkur funksiyalarni bajarishi va ularga 

boʻlgan munosabatiga qarab, ijtimoiy qiyofasida avtoritarlik, demokratlik va liberallik 

elementlari haqida gapirish mumkin.  

2. Boʻlajak rahbar kadr modelini shakllantirish uchun, birinchi navbatda, mazkur 

mavzuga bagʻishlangan ilmiy izlanishlarni yoʻlga qoʻyishi zarur boʻladi.  

3. Zamonaviy rahbar ijtimoiy qiyofasini yuksaltirishda kreativ yondashuv zarur. Ayniqsa 

rivojlangan mamlakatlar, ularda faoliyat olib borayotgan nufuzli korporatsiya va kompaniyalar 

yutuqlarini ham oʻrganish, tahlil qilish maqsadga muvofiq.  

4. Rahbar ijtimoiy qiyofasi uning katta ahamiyatga molik fazilat va xislatlari, eʼtiqodi, 

faoliyatida amal qiladigan tamoyillari hayot va jamiyatga munosabatidan tarkib topadi.  

Adabiyotlar/Литература/References: 

1. Мирзиёев Ш. Танқидий таҳлил, қатъий тартиб-интизом ва шахсий жавобгарлик – 
ҳар бир раҳбар фаолиятининг кундалик қоидаси бўлиши керак // Миллий 
тараққиёт йўлимизни қатъият билан давом эттириб, янги босқичга кўтарамиз. 
Ж.1.- Т.:Ўзбекистон, 2017. – Б. 239-240.  

2. Мирзиёев Ш. Эркин ва обод, демократик жамиятни барчамиз биргаликда барпо 
этамиз //Миллий тарақ-қиёт йўлимизни қатъият билан давом эттириб, янги 
босқичга кўтарамиз. Ж.1.- Т.: Ўзбекистон, 2017. – Б.134.  

3. Ляхов И.И. Социальное конструирование: доклад на седьмом Международном 
социологическом конгрессе. – М.: Политиздат, 1970. – С. 87-96.  

4. Дуброва Т.А. Статистические методы прогнозирования в экономике: учебное 
пособие, практикум, тесты, программа. – М., 2004. – 136 с.  

5. Раппорт А.Г. Проектирование без прототипов // Разработка и внедрение 
автоматизированных систем в проектировании. – 1975. – С. 299-392.  

6. Сазонов Б.В. Социотехнические системы как объект перманентного 
проектирования и управления // Управление развитием крупномасштабных 
систем (MLSD 2016) / Б. В. Сазонов. – М., 2016. – С. 345-347.  

7. Афанасьев  С.Л.  Будущее  общество.  Ведущие  социально-
экономические  тенденции современности. –М.: Изд-во МГТУ им. Н.Э. Баумана, 
2000. – 567 с.  



SCIENCEPROBLEMS.UZ-Ijtimoiy-gumanitar fanlarning dolzarb muammolari № S/6 (5) – 2025  

 

99 

8. Бестужев-Лада И.В. Прогнозное обоснование социальных нововведений / И. В. 
Бестужев-Лада. – М.: Наука, 1993. – 233 с.  

9. Розин В. М. Социальное проектирование и социальные технологии / В. М. Розин // 
Тренды и управление. – 2019. – № 3. – С. 1-14. 28.  

10. Turdiev, B. (2024). The Priority Of Human Interests In Uzbekistan’s Ideospheric 
Development. Теоретические аспекты становления педагогических наук, 3(15), 120-
123. 

11. Sobirovich, T. B. (2024). Exploring the Ideosphere: A Comprehensive Examination of 
Eastern Philosophical Perspectives and Their Societal Reflections. DOI: 
https://doi.org/10.46431/MEJAST  

 
 

https://doi.org/10.46431/MEJAST


 

228 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING DOLZARB 

MUAMMOLARI 
 

№ S/6 (5) – 2025 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat roʻyxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyogʻoch koʻchasi, 

70/10-uy. Elektron manzil: 

scienceproblems.uz@gmail.com 

Bogʻlanish uchun telefon: 

(99) 602-09-84 (telegram). 
 

mailto:scienceproblems.uz@gmail.com

